
Am Rand gsäät

Alarmstufe 67!

S'Johr 2010 wet als Wendepunkt vo dä
Schwiizer Sicherheitspolitik id Gschicht
igoh. D'Schwiiz ischd i de Vergangäheit all
ufalls vorbereitet gse. Was hend me ös efolg-
rich geägä sämtlechi Gfohrä gweit ond
verteidigt! Vom 1. ond 2. Wölt-
chrieg öbe de Chalte Chrieg bis
ani zo de Gfohr dör Al-Qaida, a

ös het sich no jedi Bedrohig die
drettä Zeh usbessä.

Ond jetzt das - en Rentner! Also

nüd en sportlichä, 45-jähre-
gä Früehpensionär, nei en rich-
tigä Rentner - 67 Jahr und graus
Haar, Peter Hans Kneubühl,
elee de Klang vom dem Namä
loht en gstandnä Polizischt
zettärä wie Espälaub! Die ultimativ Usefor-
derig! Me het s'Gfohrepotenzial, vo im
Fachjargon sogenannte «Rentnerschläfer», massiv

onderschätzt.

Völlig unvorbereited macht en, wo eigentlich

normalewies wör Schween ond Tuubä
fuättärä, die hochtechnisiertä ond spezialus-
bildetä James-Bond-Einheitä vo de Schwiizer
Polizei zo Narrä. Enzian ond Diamant sönd

zwor mit Nachtsichtgrät usgröschtet, aber
het nüz gnötzt. S'Problem sei de «Schattewurf»

i dä Nacht gse - Bitte? Schattä id dä
Nacht? Also wenns Schattä ka het, denn hets

jo au mösä Liecht ha. Ond wenns Liecht ka

Nach der Wahl

het, denn wäs nüd Nacht gse sondern Tag
ond denn het mer de Kneubühl au ohni
Nachtsichtgrät möse gsie. Jo, me hets scho-

gär mitWärmebildkameras probiert, aber de

Mathematiker Peter Hans Kneubühl ischd e

dermasse öberlät ond chalt-
blüetig vorgange, sini Restwee-
mi ischd öpä verglichbar mit
eme Schachbrett us Marmor.

De Fall vom Rentner Kneubühl
wöft im Lichte betrachtet sehr

langi Schattä uf d'Sicherheits-
politik i dem Land. Was soll me
sich uf en abstrakti Gfohr vor-
bereitä, wo zum Beischpiil vo-
mä internationale Terrorischt
usgoht, wenn me real rond zwo

Millionä Rentnerinnä ond Rentner i dem
Land hend? Praktisch jedä Rentner het
mindestens en Karabiner onderem Bett ond
d'Rentnerinne, wo im Handarbeitsonder-
richt no regelrecht drillt wodä sönd, chönd
mit ernä Lismänodlä nüd gad Söck för
d'Grosschind lismä.

Kennid ehr de Onderschied zwüsched em
Guerilla-Pensionär Kneubühl ond de Spezi -

aleinheitäEnzian ondDiamant? Also: So alt,

wie d'Spezialeinheitä hend uusgseh, chan
de Kneubühl gar nüd weedä.

Simon Enzler

